
Impormasyon para sa mga magulang at tagapag-alaga
Ang Pamahalaan ng Australya ay kinakailangan na ang sinuman na kumukuha ng pagsasanay na may pambansang pagkilala na magkaroon ng Unique Student Identifier (USI). Ito ay ipinaabot sa lahat ng mga estudyanteng nasa higher education sa isang lugar na sinusuportahan ng Komonwelt. 

Kung ikaw ay nasa unibersidad, TAFE o kumukuha ng iba pang pagsasanay na kinikilala sa buong bansa, kailangan mo ng USI. Kailangan ito para sa pinansyal na tulong ng Komonwelt (HECS-HELP) at upang makatanggap ng iyong kwalipikasyon o pahayag ng nakamit.

Kabilang dito ang mga estudyanteng naka-enrol sa isang kwalipikasyong Vocational Education and Training (VET) bilang bahagi ng kanilang programa sa paaralan o pag-aplay sa unibersidad sa pamamagitan ng Tertiary Institutions Service Centre1 (TISC). 
Ano ang USI?
Ang USI ay isang alphanumeric reference number na may 10 character na inisyu ng Pamahalaang Australya simula pa noong 2015. Nananatili ang USI sa isang tao habambuhay at nagagawa na ang tala ng mga nakamit (record of achievements) ng isang tao ay maa-access sa isang online account na kanyang kinokontrol. Libre ang paglikha ng isang USI at tatagal nang mga 5 minuto para i-set up. Ang USI account ay maaaring ma-access sa online sa anumang oras. Humanap ng impormasyon tungkol sa USI2 sa Ingles at sa iba pang mga wika3.
Paglikha ng isang USI
1. Kailangan mo ng 2 ng sumusunod na mga uri ng pagkakakilanlan bago simulan ang aplikasyon (tandaan: maaaring lumikha ng isang USI para sa ibang tao):
· Australyanong lisensya sa pagmamaneho
· Medicare card
· Australyanong pasaporte
· Visa para sa Australya (para sa pasaporteng hindi Australyano) para sa mga internasyonal na estudyante
· Australyanong sertipiko ng kapanganakan (hindi sapat ang isang extract (halaw) ng sertipiko ng kapanganakan)
· Australyanong sertipiko ng pagkarehistro ‘by descent’ (kung ikaw ay ipinanganak sa labas ng Australya na isa man lamang sa iyong magulang ay Australyanong mamamayan)
· Australyanong sertipiko ng pagkamamamayan
· ImmiCard.
Ang mga detalyeng ipinasok ay dapat kapareho sa ginamit na uri ng ID. Para sa karagdagang impormasyon, pumunta sa USI website4.
2. Tiyaking nakahanda ang mga personal na detalye ng pagkontak sa estudyante, gaya ng email address.
3. Pumunta sa USI website5 at i-click ang ‘Get your USI’ na buton at sundin ang mga hakbang.

1  https://www.tisc.edu.au/static/guide/applying-online.tisc
2  https://www.usi.gov.au/ 
3  https://www.usi.gov.au/languages
4 https://www.usi.gov.au/students/identification 
5 https://www.usi.gov.au/students/get-a-usi

